
Fjölskyldu – og barnamálasvið mun í samvinnu við vinnuskóla Hafnarfjarðar og þjónustumiðstöð 
Hafnarfjarðar bjóða vinnufærum einstaklingum á fjárhagsaðstoð atvinnu á vegum 
sveitarfélagsins.  Hugmyndin er að 50 vinnufærum einstaklingum á fjárhagsaðstoð verði útveguð 
70% vinna (skv. Áframverkefninu) á vegum sveitarfélagsins í sex mánuði þ.e. frá 4. maí til 31. 
október nk. 

Á vorönn 2020 hafa 10 einstaklingar verið á skólastyrk hjá sveitarfélaginu og mikilvægt að þeir 
nýti sér þetta úrræði ef þeir hafa ekki útvegað sér vinnu sjálfir. Um 40 einstaklingar til viðbótar 
eru á fjárhagsaðstoð, skilgreindir vinnufærir og því mikilvægt að þeim sé útveguð vinna sem fyrst. 

Á undanförnum árum hefur reynslan sýnt að staða vinnufærra einstaklinga á fjárhagsaðstoð er 
misjöfn og þurfa sumir þeirra mikinn stuðning á meðan þeir eru að fóta sig á vinnumarkaðnum. 
Til að mæta þörfum þeirra sem best var ákvörðun tekin um að ráða verkstjóra til að halda 
sérstaklega utan um þennan hóp og úthluta þeim verkefnum við hæfi. Fyrirhugað er að fyrsta 
verkefni hópsins verði gerð göngustíga umhverfis Ástjörn. 

Laun verkstjórans verða greidd í gegnum Áframverkefnið. Umsækjendur eru á ábyrgð 
ráðgjafanna á fjölskyldu-og barnamálasviði og þeim falið að sækja um starfið hjá vinnuskólanum, 
fyrir hönd sinna skjólstæðinga. Á ráðningatímanum mun ráðgjafinn veita skjólstæðingi sínum 
stuðning og eftirfylgni á tveggja vikna fresti (eða oftar) með því að mæta á vettvang og meta 
stöðuna. Með þessum hætti getur ráðgjafinn greint styrkleika skjólstæðingsins og hvernig er 
hægt að leiðbeina honum áfram á vinnumarkaðnum. Við starfslok verður veitt umsögn, sem hægt 
er að nýta sem meðmæli í áframhaldandi atvinnuleit auk þess sem réttur til atvinnuleysisbóta 
hefur áunnist að loknu þessu 6 mánaðar tímabili.

